
INNLEIING


1. Generelt


Hensikta med ein sportsleg plan for fotballen i Dale IL er fleire. Blant anna skal planen gje retningslinjer for korleis styret vil at fotballopplæringa skal vere og korleis styret ønskjer at fotballen skal utvikle seg i klubben. Den skal bevistgjere lagleiarar og trenarar på dei arbeidsoppgaver dei har tatt på seg og kva klubben krev at dei skal bidra med. 

Planen gir ingen fasitsvar på korleis treninga skal gjennomførast av den enkelte trenar. Den gir retningslinjer og idear til øvelsar som kan gjennomførast på dei enkelte alderstrinn. Den sportslege planen for fotballen i Dale IL skal på sin måte bidra til å utvikle ferdigheiter og haldningar hos spelarane innan fotballen.


2. Mål

Dale IL skal utvikle flest mogeleg aldersbestemte spelarar gjennom eit godt sportsleg opplegg og har som mål å:

· årleg ha spelarar på kretslag

· utvikle ein spelar på nasjonalt nivå kvart 5. år

· skape grunnlag for eit stabilt 3. divisjonslag bygd på eigne spelarar 


Delta i seriespel kvar sesong med minst eit lag på kvart alderssteg tom. 15/16 år. Deltaking med 11’ar lag i den enkelte klasse skal prioriterast før 7’ar lag. 

Det enkelte lag vurderer saman med leiinga deltaking i cup’ar og turneringar gjennom året.


Utdanne leiarar, trenarar og dommarar som ”brenn” for fotballen i Dale.

· Alle aldersbestemte lag skal ha trenar som minimum har gjennomført kurs for aktivitetsleiar. 

· Frå 12 år og oppover er målet at trenarane skal ha gjennomført Trenar 1 / B-kurs i fotball. 

· For junior og seniorlag er målet at trenarane har gjennomført Trenar II / C-kurs i fotball. 

· Eit litt mer langsiktig mål er at alle som skal trene fotballag i Dale IL, skal minst ha Trenar I / B-kurs i fotball.


Differensiert treningstilbud til dei enkelte utfrå kor mykje dei ønskjer å trene og satse på fotballen. Det må ikkje verte slik at enten får de satse eller så får de slutte. Bredda er viktig og det er derfor viktig at dei som ønskjer å delta, får deltatt ut fra kor mykje den enkelte vil leggje i treningsarbeidet og i fotballen. 


Kamptilbud til alle er viktig sjølv om ikkje alle trener like mykje. Derfor skal klubben legge forholda til rette, slik at alle som trenar regelmessig, får spele kampar.

 
Innflytelse på trening, sosialt samvær og kamptilbud skal gjennomførast ved å ha spelarmøte underveis i sesongen og etter sesongen som førebuing for neste sesong.

3. Filosofi og prinsipp

3.1 Spelestil

[image: image3.wmf]Dale IL sin hovudfilosofi er at fotball skal spelast og ikkje sparkast.
På Dale IL sine lag skal alle lagdelar vere spelande og ballen skal haldast på bakken. Keepar skal som hovudregel kaste/spele kort ut til forsvaret slik at spelet vert starta bakfrå. 


3.2 Treningsmengde

Dale IL har som mål at lag på dei ulike alderssteg skal trene i samsvar med tabellen under. Dette gjeld for både jenter og gutar.

Alder
I dag (Minimum)
Målsetting i løpet av planperioden.





6 - 10 år
1 x 1 time april-september
2 x 1 time heile året.

Innandørs i vinterhalvåret.





11 – 12 år
1 x 1,5 time april-september
2 x 1,5 time heile året

Innandørs i vinterhalvåret.





13 – 14 år
2 x 1,5 time heile året
3 x 1,5 time heile året, der

· Ei av desse kan vere alternativ idrett.

· Der ei er innandørs trening om vinteren

+ evt. eigentrening





15 – 16
3 x 1,5 time heile året
4 x 1,5 time heile året 

· Ei av desse kan vere alternativ idrett.

· Der ei/to er innandørs trening om vinteren

+ evt. eigentrening

I tillegg til desse treningsmengdene kjem treningsgrupper, fotballskuler, sone- og kretstiltak fom. 13/14 år.

I månadane november og desember kan/bør talet på dei organiserte treningane reduserast. Utøvarane kan istadenfor trene alternative idretter og eigentrening. Dette for å ”lade batteria” etter endt sesong.

Enkeltspelarar eller heile grupper kan gjeast ”lekser” eller moment som skal øvast på utanom fellestreningane. Fom 13/14 år kan det og stillast krav om eigentrening utover Dale IL sitt tilbod. 

3.3 Treningsinnhald

Målsettinga er at Dale IL skal tilby kvalitet på sine treningar slik at alle born skal ha mogelegheit til å lære og utvikle seg ut frå sin ståstad. Det er utarbeidd eigne planar for dei ulike årsklassar. I tillegg til desse skal det følgje ”øvingsbank” for bruk på ulike klassar. 

Treningane bør organiserast i mindre grupper som er samansette ut frå nivå/ferdigheit (differensiering) der øvelseinnhald og nivå er tilpassa gruppa.

3.4 Speletid i kampar


Dale IL sin filosofi er at alle spelarar skal få spele like mykje og få prøve seg på forskjellige plassar på laget opp til og med 12 år. Dette er for at spelarane skal vere bevisst på kva som skjer på dei ulike plassane og dermed lettare finne sin plass på laget. 

For klasse 11/12 år skal innsats på trening og i kamp saman med oppmøte vere bestemmande i tillegg til fysiske og tekniske ferdigheiter. 

Frå og med klasse 13/14 år skal innsats på trening og i kamp saman med oppmøte vere bestemmande i tillegg til haldningar, fysiske- og tekniske ferdigheiter. Haldningar og ferdigheiter skal gjeast større vekt dess høgre alder. 

Tabell som viser hovudprinsipp i vurderingane om speletid

Prioritering
6 – 10 år
11 – 12 år
13 – 14 år
15 – 16 år

1
Oppmøte
Oppmøte
Oppmøte og Innsats
Haldning og Ferdigheit

2
Oppførsel
Innsats
Ferdigheit og haldning
Forståing og Innsats

3
-
Ferdigheit
Fysikk
Fysikk

Frå og med 13 år er det ikkje gitt at alle skal ha ”lik” speletid eller spele alle kampar. Informasjon om organisering skal gjeast til foreldre / spelarar før og undervegs i sesongen.

Lag som har mange spelarar kan og bør begrense tal spelarar til kvar einskild kamp til

· 9-11 for 7’ ar lag.

· 13-15 for 11’ar lag.

Ved å rullere på å stå over ein/fleire kampar gir dette kvar einskild meir speletid i den aktuelle kampen. I desse vurderingane må det takast omsyn til kor mange som då ikkje er med (ikkje la ein vere igjen åleine) og at alle får vere med på både heime og bortekampar.

3.5 Hospitering


Treningshospitering kan vere for kortare eller lengre tidsrom. Spelarar som: 

· viser treningsvilje

· har motivasjon og haldningar

· har ferdigheit og fysikk

kan etter avtale trene og spele enkeltkampar saman med klassen over.

Permanet oppflytting skal nøye vurderast i kvart einskild tilfelle av trenargruppa, trenarkoordinator og styre saman med føresette og born. 

Spelarar på kretslagsnivå kan gjevast tilbod om treningshospitering hos andre klubbar for vidareutvikling.

3.6 Trenarar

Kvart lag skal ha 2 trenarar. Dette kan vere to likestilte trenarar eller hovud- og hjelpetrenar avhengig av kompetanse og erfaring. Manglande formell kompetanse kan kompenserast med tilsvarande erfaring og reell kompetanse. 

Dale IL vil gjennom trenarforum og via tranarkoordinator/styre å sikre at spelarane får like mogelegheitar til å utvikle seg.

3.7 Laginndeling

I klassar med så mange spelarar at det kan vere aktuelt med fleire lag skal det prioriterast å ha 11’ar lag. Tabellen under gir ei veiledning på laginndeling:

Tal spelarar
1. prioritet
2. prioritet

7 – 12
Eit 7’ar lag


13 – 16
Eit 11’ar lag 
Eit 7’ar lag hvis ikkje 11’ar serie

17 – 20
Eit 11’ar lag
To 7’ar lag hvis ikkje 11’ar serie

21 - 25
Eit 11’ar lag + eit 7’ar lag
To 7’ar lag hvis ikkje 11’ar serie

26 +
To 11’ar lag


Andre moment som kan vektleggast er spelargruppa sitt nivå og reiseavstand i dei ulike seriane.

Erfaring viser at det gjennom ein sesong alltid er litt forfall og kampdagar er ofte samanfallande slik at det er svært begrensa kor mykje ein kan flytte mellom lag i samme klasse. Oppflytting av spelar(ar) frå klassen under til enkelte kampar kan løyse problemsituasjonar.

Hvis Dale IL har fleire lag i ein klasse som spelar i ulike divisjonar, skal ein forsøke å utnytte NFF sine reglar for flytting av spelarar slik at flest mogeleg får prøve seg i øverste divisjon. Elles er hovudregelen at ein speler i den divisjonen som passar spelaren sine ferdigheiter.

4. Haldningar


Dale IL skal gjennom det arbeidet som vert drive påverke spelarane til positive haldninger med hensyn til oppførsel ovanfor medspelarar, motspelarar, dommarar, trenarar og leiarar. Videre opparbeide gode haldninger i forbindelse med det å ta vare på eige og lagets utstyr, samt haldninger til det å tape og vinne.


Dale IL tek avstand fra mobbing, både på og utanfor fotballbana. Fotballen skal vere ein positiv og trivselsfremmjande aktivitet for alle. Vi tolererer inga form for rasisme eller vald i fotballen. Fotballen skal være åpen og inkluderende for alle.

Frå og med 13/14 år er det lov å stille krav til den enkelte med omsyn til oppmøte og innsats/haldningar. Responsen på dette skal gjenspegle seg i speletid.

Spelarar (evt. forledre for dei yngste) skal gje melding til trenar dersom dei ikkje kan stille på trening.

Dale IL forventar at alle spelarar som startar å spele på eit serielag er med gjennom heile sesongen. Dersom nokon ønskjer å slutte undervegs skal dette avklarast mellom spelar, foreldre og trenar.
5. Miljø


Leiarar, trenarar og dei aktive skal saman gjere sitt til at det blir eit godt og trygt miljø, der alle kan trivast og der den enkelte kan utvikle seg som fotballspelar. Dette ved at dei vaksne går føre med eit godt eksempel, både på og utafor banen.

Det er viktig at det einskilde laget har ei foreldregruppe som 

· føl laget opp på trening og kamp

· er positive førebilde på sidelinja og føl foreldrevettreglane

· hjelper til med praktiske ting rundt laget som køyring, dugnad, inntektsarbeid osb

· organiserer sosiale tilstelningar, fester, turar osb.

6. Endringar av planen


Forslag til nye punkt og endringar i sportsleg plan skal sendast inn til sportsleg leiar. Forslaga vert handsama av fotballstyret med tanke på innarbeiding i den sportslege planen.

Planen skal rullerast årleg etter sesongslutt.
 

7. Ansvar for planen


Sportsleg leiar har ansvar for at planen er oppdatert og i.h.h.t. vedtak gjort av styret i fotballgruppa.


8. Oversikt over vedlegg

8.1 Sportslig plan 6-10 år 

8.2 Sportslig plan 11-12 år 

8.3 Sportslig plan 13-14 år 

8.4 Sportslig plan 15-16 år 

9.1 Øvingsbank for årssteg 6-10 år

9.2 Øvingsbank for årssteg 11-12 år

9.3 Øvingsbank for årssteg 13-14 år

9.4 Øvingsbank for årssteg 15-16 år

Plakat i Nordfjordhallen som inspirerte smågutelaget til Dale til KM-tittel i 2006�

